
WONG telu, Wirya Pantek, bo-

jone, Mbekayu Yati Gutheng, lan

batir tangga umah, Karto Ngethether

lagi padha bingung karo para

pemimpin daerah lan negara, bupati,

walikota, gubernur lan presiden nali-

ka durung dadi pejabat, menang

pemilu tah maring sapa bae ramah,

takonan, lan doyan mesem, doyan

weweh-tulung. Nggo nyingget nga-

tonna keramahtamahane, wong-

wong kuwe padha pamer, pasang rai

wong dhewek-dhewek neng baleho,

benner, lan spanduk.

Ningen angger dadi, menang pil-

kada, blas ora ana spanduk, benner,

baleho ucapan maturnuwun, ucapan

kelilan maring rakyate sing maune di-

jek kon nyoblos dheweke. Molaih

spanduk Bung Karno, ngasi tekan

Jokowi, durung ana sing isine tem-

bung-tembung pamitan lan kesuwun

karo rakyat.

Jokowi tanggal 20 Oktober ngesuk

mbok rampungan dadi presiden.

Ningen tekan sikiye durung ana bale-

ho ucapan pamitan lan ucapan ke-

suwun maring rakyat. Artine, rata-ra-

ta presiden inyong pada sejatine anu

wong ora ramah, wong ora sumeleh,

wong bebehtetulung, medit lan sapa

ngerti jebule wong kesuhan� kand-

hane Wirya Pantek aos pisan kaya

bledek.

Anggah-ungguh, unggah-ungguh

pemimpine inyong padha rata-rata

preeet. Apik neng ngarepe thok.

Angger wis rampung perhelatan poli-

tik lan menang, baleho kampanye ya

tetep dijorna bae neng tim suksese,

ora diganti benner tembung pamitan

lan tembung kepareng, kelilan, matur

nuwun. Luwih-luwih wong sing kalah

pilkada, gambar rai dheweke neng

baleho pinggir-pinggir dalan dijor

klowor ngasi rubuh lan rusak

dhewek.

ÓMulane Pak Jokowi, njenengan

durung telat kanggo masang baleho

pamitan lan rasa kesuwun maring

rakyat sak meniko. Mangga, ga-

giyan.Ó Mbekayu Yati kandha

ngarep-ngarep action Jokowi neng

akhir jabatan.

Kaya biasane, Karto Ngethether

nambahi ukara nakal, ÓMulane

mayuh Pak Rambo Jateng, angger

menang, mengko aja kelalen pasang

baleho matur sembah nuwun maring

rakyat se-Jawa Tengah, nggih.

Semono uga umpama Pak Luthfi

menang, ya kudu pasang baleho

ucapan kesuwun maring rakyate se-

Jateng. Pak Sadewo lan Bu Lintarti

menawi menang, nggih kedah

pasang baleho rasa syukur lan ke-

suwun maring wong se-Banyumas.

Angger kotak kosong sing menang,

ora usah pasang baleho ucapan ke-

suwun, mergane kotak kosong isine

apa, sing duwe sapa, pemimpine

kaya ngapa, anu ora genah, sapa

ngerti jebule thuyul!Ó 

